
ƆFA I

1.                                                         COMPOSITION – (30 marks)
Fa nkasafua bεyε 150 kyerεw dza ͻka do yi mu kor ho asεm.


a. 
Ana oye dε awofo dze hͻn mbabaa bͻkͻ skuul?  Kyerε w’adwen
b.
Kyerεw ndua ho mfaso ma wiadze yi.

           c.        Kyerεw mbrε wosi dzi afahyε kεse bi wɔ bea a ewɔ no.
d.
Kyerεw ɔhaw a awontsεm dze ba ho asεm.

ƆFA II

2.
                                                     COMPREHENSION – (10 marks)

Kenkan nsεm yi na yiyi nsεmbisa a ͻka do nyina ano.

Ebusua yε adze bi a, ͻsom bo wͻ ͻman mu kεse kyεn biribiara.  Ɔtse dε nkyehoma bi a ͻsesa ankorankor a wͻwͻ  mu no mu.  Dεm nkyehoma yi dze ͻdͻ, nkabͻmu na bambͻ ma dodow a wͻwͻ mu no.  Sε enuanom wowͻ ekyirekyir o, wͻbεn ho o, ͻdͻ soronko bi ka hͻn bͻ mu dε adze kor.

Ebusua no ma ankorankor a wͻwͻ mu no nkuranhyε.  Obiara a ͻwͻ ebusua no mu no, no botae nye dε ͻbεtsena ase na ͻayε edwuma  aboa ebusua mu no.  Nkuranhyε a obi nya no ebusua mu no boa no ma otum yε ndzεmba akεse a ͻyε nwanwa.  Mbom, ͻtͻfabi so a, ebusuasεm ntsi obi tum fa kwan a ͻnnyε papa do.  Iyi ntsi, ebusua ho hia papaapa ma ankorankor a wͻwͻ mu no kεpem dε, sε obi benya adze pa a, ofir ebusua, na sε onnkenya adze pa so a ofir  ebusua.  Ebusua no ayε dε fapem a, ankorankor no gyinagyina do.

Ɔnoara na ͻhyε obi nkuran, na ͻnoara so na ͻma obi hwe ase.  Iyi n’asekyerε nye dε ͻdͻ nkyehoma a ͻwͻ mu no sõ dodoodow ntsi obi wͻ ebusua mu, na ͻwͻ nwomasua ho nyimdzee wͻ biribi ho a, wͻboa no.  Ɔnam ͻdͻ a awofo no dze dͻ no ntsi, hͻn so bεpε dε osua nyimdzee fofor bi a abofra no enyi nngye ho no.  Dεm ntsi, wͻdze hͻn pε hyε abofra no do.  Ɔba no dεm a, abofra no noara nedze a nkyε n’enyi gye ho no o, dza awofo dze rehyε no do no o, ebien nyinara bͻ no.  Dεmara na sε awofo na ebusua no ma abofra no nkuranhyε wͻ dza ͻwͻ nyimdzee wͻ ho no ho a, abofra no bεkyεn do.
Yiyi nsεmbisa yi ano:

a.
Ebεnadze na ͻka nyimpa, dε wͻwͻ ekyir anaa wͻbεn ho, bͻ mu?


b.
Kyerεw mfaso ebiasa a ebusua dze ma no mu mba, dε wͻyε kuw.
c.
Kyerε mfaso kor a, dε wͻyε ankorankor, no nya fi ebusuabͻ mu.

d.
Obi n’abrabͻsu tum kyerε …………… a ofi mu:   

Iyi ntsi ebusua yε ………… a, obi gyina do.

e.
Kyerε busuanyi biara no botae.


f.
Abofra bi a ͻwͻ akyεdze bi wͻ nwomasua ho no ͻyε dεn kyεn do.

g.
Ebεnadze ntsi na mbofra binom nntum mmfa nyimdzee nnkͻ kan no?

h.
Kyerε iyi ase;



…………. bεkyεn do.

i.   
“Nkuranhyε” yε ebεn kasakuw a?

j.  
To akenkansεm yi dzin (fa nkasafua a ͻmmbor esuon).
ƆFA III

3.




LEXIS AND STRUCTURE   -  (20 marks)

Kyerε nkabͻmudze a ͻwͻ asεntͻw kor biara mu no.


a.
Aba nye ne na bͻkͻ guamu.


b.
Ɔbͻkͻ skuul anaa obosua edwuma?

c.
Susuampa dε ͻammfa sika no wͻnnkͻtwe n’aso.


d.
Mma mmfa mma no mma ͻnntͻ gyedε oetua kaw.


e.
Kaansa ͻnnyε edwuma mpo a, odzidzi.
Twitwa asεmpruw tsir a wɔwɔ nsεntɔw yi mu nyina ase.

f. Odzidzii wie no, otuu ne hεn.

g. Ɔpε borεdze ampesi nkanka dza aber no.

h. Yεpon skuul a, yebotu kwan.

i. Nyimpa dzidzi wie na ɔnnkasa nnwie.

j. Ɔkɔr Oguaa naaso ɔannkεyε hwee

Twitwa asεmpruw mfemfamho a wɔwɔ nsεntɔw yi mu nyina ase.

k. Sε ɔyer no ho yε edwuma a obenya sika.

l. Sε kwan da hɔ a fa hɔ kɔ.

m. Kɔ hɔ kɔhwε sε ɔada a.

n. Sε ɔtse hɔ a frε no.

o. Ɔhyε ne kyεw fitaa no a ɔfata no.

Kyerεw dzin asεmfua a ͻwͻ asɛntͻw kor biara no.

p.  
Egyinambowa tuntum no ewu.

q.  
Banyimba no enyi agye.

r.  
Mekenkaan mbuukuu nkakraba ebien.

s.  
Amba serewee

t.  
Sekunde yε kurow kεse.


OBJECTIVE TEST

[40 marks]

Hwehwε  A – D mu dza ͻyε nokwar na keka n’adakaba no mu.

1.
Woana na ͻhwε ebusua egyapadze nyina do?

A.  Ebusua kyeame   
B.  Ɔbaahembaa

C.  Ebusuapanyin

D.  Mankrado

2.
“Wͻmmper kwa” yε ebεn ebusua hͻn huandzin?


A.  Anͻna 


       B.  Nsͻna


C.  Kͻna


      
D.  Ntwea

3.
Ebεn ebusua na hͻn nsεnkyerεdze nye abowa eko?


A.  Kwͻna


B.  Twidan


C.  Anͻna


D.  Aborεdze

4.
“Manso enntu, M’ase enntu, Ambεn-mu” yε  ebεn ebusua no huandzin?


A.  Aborεdze


B.  Ntwea


C.  Kwͻna


D.  Anͻna

5.
Awargye mu wͻgye tsirnsa; ………… mu so wͻgye tsirnsa


A.  Edwumahwehwε   
B.  Edwumasua


C.  Awargu


D.  Bragor

6.
Ebεn nsεnkyerεdze na ͻkyerε ͻhen bi no tum.


A.  abaa


B.  mpԑtsea


C.  asεsεgua



D.  akomfowa

7.
Ɔhen no ndwuma bi nye dε ͻhwε ma …………..


A.  mpontudwuma kͻ do wͻ ne man 

     mu


B.  basabasayε ba ne man mu


C.  nyimpa wo pii

D.  wͻtow aba

8.
Odwumayεnyi a no dwumadzi mu no osi nkata nye …………


A.  ͻfarnyi


B.  okuafo


C.  sikadwinnyi

D.  ͻtomfo

9.
Ahosu kͻkͻͻ a ͻwͻ Ghana Frankaa no mu no gyina wͻ ma ………….


A.  hεn mpanyimfo a wͻdze hͻn 
            ahoͻdzen kõe gyee ͻman yi.

B. ekuadwuma na nduadzewa a ͻwͻ 
           Ghana ha.


C.  sika kͻkͻͻ a ͻwͻ Ghana asaase mu.


D.  enyidado a ͻman no wͻ.

10.
Ndε mber yi wͻdze afahyεber no da amambra edzi, naaso adze tsitsir a wͻdze afahyε yε nye …………….


A.  asaw

B.  kyenbͻ na adwontow


C.  edzidzi

D.  mpontudwuma

11.
Obi yε ͻkyerεma a, ne nkyia ngyedo nye Yaa …………..


A.  Abraw


B.  Enyiado


C.  Onua


D.  Ahenkwa

12.
Ebεn dzin na yetum dze frε basiaba a wͻwoo no Benada?


A.  Araba


B.  Kͻbena


C.  Aba


D.  Amba

13.
Sε wͻfrε obi Kofi Abaka a, nna dzin Abaka no yε ebεn dzin?


A.  Ebusua dzin

B.  Mbaa dzin


C.  Awoo ntoatoado
  
D.  Huandzin

14.
Sε awarfo bi serε Twerammpͻn ma ͻdom hͻn ba bi a, wͻtaa frε abofra no …….………


A.  Nkwa


B.  Nyamekyε


C.  Abεbrεsε


D.  Twentͻ

15.
Mfantse ebusua nhyehyεε nye dε, kun, yer na mba tse fie a, ͻhͻho a ͻwͻ mu nye;


A.  mba no

B.  yer no

C.  kun no

D.  kun na mba no

16.
Frempͻn no huandzin nye ………..
A.  Kyekyeku


B.  Sikafo


C.  Aborammpa

D.  Manso

17.
“Edu Ankoma” yε dεm nyimpa yi no huandzin 


A.  Abaka


B.  Paintsir


C.  Ɔpͻn


D.  Aban

18.
Mfantse amandze a wͻyε dze bͻ mperwa nyinsen ho ban nye …………….


A.  awargye


B.  Eyiyε


C.  Bragor


D.  Dzinto

19.
Kurow a wͻda mpoano so wͻnnkͻ po nye ……….….


A.  Akyem


B.  Akyemfo


C.  Anomabo


D.  Oguaa

20.
Ɔsabarimba yε ͻhen yi n’abͻdzin.


A.  Oguaamanhen


B.  Akyemmanhen


C.  Esuantsehen

D.  Anlomanhen

21.
Ebεn nyimpakuw hͻn manhen n’abͻdzin nye “Nii”?

A.  Anlofo


B.  Simpafo


C.  Nkranfo


D.  Nkonyafo

22.
Sε wͻrogor ababaawa bi bra a, ebεn edziban na wͻdze ka n’ano? 


A.  fufu na nkatsenkwan


B.  etsew na kyenam


C.  ͻtͻ na kyirefuwa


D.  bayer na frͻwee

23.
Wͻrema no dεm edziban no a, wͻka dε mma ͻnnwesaw, sε ͻyε no dεm a, nna wͻkyerε dε ……………


A.  ͻrowe no nson

B.  ͻrema ne kyirefuwa aagow


C.  ͻrowe ne mbadwewa


D.  ͻrowe ne nsa
24.
Iyinom mu hendze na ͻnnyε ͻhen n’asodzii wͻ no kurom?


A.  ͻhwε ma amambra yε edwuma


B.   ͻhwε ma mpontudwuma kͻ do


C.   otutu kwan a ͻnnkra ne 

                 mpanyimfo


D.   ͻbͻ ͻman no n’egyapadze ho ban

25.
Obi dzi dwuma pa bi ma wo a, ………..


A.  eyeyaw no

B.  eda no ase


C.  isu kyerε no

D.  imuna w’enyim

26.
Sε obi boa hεn na yεkyerε enyisͻ a, ͻman nyimpakor no …………..


A.  nya pε dε ͻbͻboa hεn bio


B.  nnya pε dε ͻbͻboa hεn bio


C.  no bo fuw kεse           
D.  ne sika sã 

27.
Nyimpa bi a ͻbεn ͻmanhen na otu no fo, na afei so ͻhwε mbaa do nye ………

A.  Tufohen


B.  Branhen


C.  Gyaasehen

D.  Ɔbaahembaa

28.
Dεm nyimpa yi kasa ma ͻhen na ne mamfoe; woana a?


A.  ͻkyerεma 


B.  ͻkyeame


C.  Nkyidͻmhen

D.  Annkͻbeahen

29.
“Sasakrͻma ne nã ewu o


ͻkyekyer nkokͻ mba,

………………………..”

Mbofra ridzi dεm agor yi a, wͻdze ebεnadze na wͻdze kitsa hͻn nsamu.

A.  mboboa


B. B.  hanketse

C.   ndua


D.  nkyεnsegow

30.
W’ano enntum w’abε a, ͻdͻ ………….


A.  akͻkon


B.  nsã

C.  nkwan


D.  nsaefuw

31.
Anyεnko dodow ntsi na ͻkͻtͻ ennya ………….


A.  ano


B.  nsa


C.  sẽ



D.  tsir

32.
Annkͻ bi a, edε …………


A.  wͻannkõ


B.  wͻannkͻ


C.  woenntu kwan

D.  kwan war


33.
Sε ͻhen ………………. a, wotu no adze do.


A.  dzidzi pii


B.  fura tam pa 


C.  tsena apakan mu


D.  emmbu ne mpanyimfo

34.
Iruguar a, …………….


A.  wͻnntow ndwom    
B.  wonnkyia


C.  wͻmmbͻ ayer
    
D.  wͻnnkotow

35.
Obi mmfa edzidzi, mmfa …………


A.  kasa


B.  ͻnom


C.  mbirikatu


D.  eguar

36.
Da bi, Kofi nye n’egya kõe, wobuaa no dε …………….


A.  ͻnnhwe no

B.  ontwa oguan


C.  ͻnnkͻ nsu
    
D.  ͻntͻ atar nhyε no

37.
Egya wu a, ……………… na wͻtͻ adaka      sie no, wͻ amambra kwan do.


A.  mba


B.  yer


C.  ebusuafo


D.  asͻr

38.
Ɔhen wu a, wosie no …………


A.  ebusuafie


B.  ahempͻw mu

C.  ͻman pͻw mu

D.  paak

39.
Abofra bi wͻ hͻ, ͻkͻm dze no a, nna oebuom famu, sε odzidzi mee a nna ͻasoεr “kirim”!  egyina.  Ebεn abofra a?


A.  kͻͻpow


B.  Kofi Mensah


C.  Kotoku


D.  buukuu

40.
Abofra bi wͻ hͻ, esoma no a ͻnnkͻ, eso woara rokͻ w’adze a nna odzi w’ekyir.  Ebεn abofra a?


A.  wo sunsum

B.  wo ba


C.  kaar


D.  w’abakan.

